
Pössum börnin okkar  
á Sjóaranum síkáta
Því miður er það svo að börn verða viðskila 
við foreldra sína á hverri hátíð. Farið verður 
með öll börn sem verða viðskila við foreldra 
sína í Kvikuna. Gott ráð er að skrifa símanúmer 
foreldra á handarbak barnanna. Þá er einfalt 
að hafa samband við foreldra ef eitthvað 
kemur upp á. 

Slysavarnardeildin Þórkatla vill beina þeim 
tilmælum til foreldra að passa börnin sín  
á hátíðarsvæðinu við höfnina. Nokkuð hefur 
borið á því að börn séu að hoppa í sjóinn 
eftir að dagskrá lýkur og býður það upp á 
slysahættu. 

Ritsjórn
Eggert Sólberg Jónsson, sviðsstjóri frístunda-  
og menningarsviðs Grindavíkurbæjar

Ljósmyndir
Þráinn Kolbeinsson, Kristinn Benediktsson,  
Ólafur Magnússon, Jón Steinar Sæmundsson, 
Sólveig Ólafsdóttir, Sahara, úr safni Gunnars 
Tómassonar, úr safni Grindavíkurbæjar o.fl.

Sjá nánari upplýsingar á sjoarinnsikati.is  —  sjóarinnsikati@grindavik.is  —  Erum líka á Facebook og Instagram

5 einföld boðorð  
 á Sjóaranum síkáta
➡  Göngum vel um bæinn okkar  ➡  Virðum hvert annað
➡  Verjum Sjóaranum síkáta saman  ➡  Beygjum okkur eftir rusli 
➡  Sköpum góðar minningar í sameiningu

Forsíðumynd 
Þráinn Kolbeinsson — @thrainnko

Hönnun & umbrot 
M74 Studio — @m74studio

Yfirlestur 
Andrea Ævarsdóttir

Prentun
Landsprent

Sjómanna- og vélstjórafélag 
Grindavíkur

Hundahald er bannað  
á hátíðarsvæðinu
Beint er til hundaeigenda að skilja hunda 
eftir heima þegar hátíðarhöld Sjóarans 
síkáta standa sem hæst, líkt og á öðrum 
bæjarhátíðum. Fjölmörg börn sækja 
hátíðina sem eru hrædd við þennan besta 
vin mannsins. 

Í margmenni sem skapast á hátíðarsvæðinu 
er einnig oft til trafala að vera með hunda 
í bandi og lausaganga hunda er bönnuð í 
Grindavík.



Við erum betri saman

Gleðilega 
hátíð
sjómenn

Grindavíkurhöfn    
        mun vaxa  
   á næstu árum

Sjávarútvegur og önnur afleidd starfsemi hefur lengi verið undirstaða  
atvinnulífs í Grindavík. 10% af veiðiheimildum í botnfiski eru skráð á báta sem  
eiga heimahöfn í Grindavík, en þrátt fyrir það er fiskafurðum sem verða til  
í Grindavík oft skipað til útflutnings í öðrum höfnum. Sigurður Arnar Kristmundsson, 
hafnarstjóri Grindavíkurhafnar, segir höfnina eiga mikið inni.

Grindavíkurhöfn er ein umsvifamesta 
löndunarhöfn landsins. Samhliða uppgangi 
í sjávarútvegi hefur önnur afleidd starfsemi 
orðið til og þróast. Sigurður segir verkefni 
hafnarinnar hafa verið svipuð undanfarin 
ár og áratugi, þ.e. taka á móti fiski, skrá  
og vigta. 

„Höfnin á töluvert meira inni. Samhliða fyrirsjáanlegum 
 vexti í fiskeldi á landi geta verið mikil tækifæri í inn- og 

 útflutningi frá Grindavíkurhöfn. Breytingarnar eru hægfara, 
skipum er að fækka og þau eru að stækka og lögun þeirra hefur 

líka verið að breytast. Skipin eru breiðari og djúpristari.  
Það leiðir af sér ákveðnar áskoranir. Þegar þau eru stærri, 

djúpristari og með þessa lögun þá er innsiglingin  
af og til mikil áskorun vegna veðurs.“

Innsiglingin mikið  
öruggari en áður 
Á undanförnum áratugum hefur margt 
breyst í Grindavíkurhöfn og er innsiglingin 
mikið öruggari en hún var áður.  
Hugmyndir eru uppi um 400-500 metra 
langan brimvarnargarð út frá Sjávarbraut 
á móts við athafnasvæði útgerðar- og 
fiskvinnslufyrirtækisins Einhamars.  
Of mörg dæmi eru um að fiskiskip sem 
annars hefðu landað í Grindavík fari til 
löndunar í aðrar hafnir vegna aðstæðna.

„Að hafa almennilega stjórn á þessum skipum í dag er áskorun 
vegna þess að í gamla daga þegar skipin voru nettari þá voru 
þau líka liprari. Núna eru þau klunnalegri enda hönnuð utan um 
lestarrýmin. Fyrir utan það þá koma skipsstjórar togaranna að 
landi kannski sex sinnum á ári þannig að þeir fá sjaldan æfinguna 
að koma inn innsiglinguna og aðstæðurnar eru mjög mismunandi, 
alls konar vindáttir og straumar og þú færð kannski sömu aðstæður 
þriðja hvert ár. Menn muna kannski ekkert hvernig var brugðist 
við þá, það eru öldur, vindáttir, hafstraumar. Sumir hafa þetta þó 
alveg í hendi sér því þeir eru alltaf að sigla hérna fram og til baka 
og búnir að gera það frá því þeir voru smáguttar.“

Sigurður segir að brýnt sé að hefja framkvæmdir við ytri 
varnargarða til þess að gera innsiglinguna öruggari. 

„Við viljum auka öryggi skipstjóra við að koma inn til hafnarinnar, 
því ef þeim líst ekki á blikuna þá eru þeir alveg ófeimnir að segja 
það og landa annars staðar. Í gamla daga var það ekki þannig og 
menn tóku bara sénsa. Menn urðu að fara út því þeir áttu net úti  
og urðu að fara að sækja þau hvernig sem viðraði eða um  
leið og þeir töldu sig geta farið.“ 

Tækifæri hafnarinnar í inn- og útflutningi
Ljóst er að Grindavíkurhöfn hefur ákveðið samkeppnisforskot  
á aðrar hafnir varðandi staðsetningu. Í fyrsta lagi vegna þess að 
hún er umkringd auðugum fiskimiðum í Norður Atlantshafi.  
Í öðru lagi er hún umkringd vaxandi atvinnurekstri, eins og útgerð 
og annarri virðisaukandi framleiðslu. Í þriðja lagi er stuttur 
siglingatími til úthafs og staðsetning í alfaraleið sjóflutninga til og 
frá Evrópu og svo nálægð við vinsæla ferðamannastaði á Íslandi. 

Mynd tekin til norðvesturs yfir Grindavíkurhöfn.  
Í höfn eru f.v. línubátarnir Páll Jónsson og Valdimar við Norðurgarð. Skuttogarinn Sturla, línubátarnir 
Fjölnir og Sighvatur, skuttogararnir Vörður og Áskell ásamt netabátsins Grímsness liggja við Miðgarð. 

„Í fyrra, árið 2022, komu 27 flutningaskip til hafnar í Grindavík. 
Árið þar á undan (2021) komu 8 flutningaskip til Grindavikur. 

Breytingin er fiskeldisfóður. Þrisvar sinnum fleiri skip komu vegna 
þessa fóðurs. Fiskeldið hefur haft þá hliðarverkun að taka þarf á 

móti miklu magni af fóðri fyrir starfsemi þeirra. Enn sem komið er 
eru þetta ekki mikil umsvifum, því landeldið byggist hægar upp.  

En áformin um að byggja upp 40 þúsund tonna landeldi úti  
á Reykjanesi er svipað og í Þorlákshöfn, ef ekki meira.  

Við erum komin með svo mikla framleiðslu á fiski og fæðu hérna  
á stuttum tíma.“

Þessi aukna framleiðsla býður upp á mikla 
mögulega fyrir Grindavíkurhöfn fyrir inn- og 
útflutning afurða. 

„Við vitum auðvitað ekki hvernig þetta þróast en ef þetta færi um 
okkar höfn hefði það mikla þýðingu fyrir okkur. Með aukningu á 

inn- og útflutningi koma auknar tekjur sem hjálpar okkur að halda 
höfninni vel afögufærri til að veita góða þjónustu. Aflaverðmæti 

sem kemur hingað inn eru kannski um 12-13 milljarðar á ári og 
útflutningsverðmæti 26 milljarðar. Þetta eru svakaleg verðmæti 

sem koma hingað. Allt samfélagið nýtur auðvitað góðs af þessu en 
höfnin sjálf hefur ekki mikla fjárhagslega getu því okkur vantar inn- 

og útflutninginn að einhverju ráði.“ 

Til þess að Grindavíkurhöfn sé fær um að taka 
við skipum sem henta til flutninga þarf að 
ráðast í innviðauppbyggingu, s.s. varnargarð, 
dýpkun, breikkun, nýja hafnarkanta o.s.frv. 

„Höfnin þarf að vera fær um að taka við skipum sem henta til 
flutninganna. En það eru auðvitað skipafélögin sem ráða. Það 

voru fyrirtæki sem nýttu sér flutningaskipið Mykines þegar það hóf 
að sigla til Þorlákshafnar. Sum hver eru hætt því af því að þegar 

Þorlákshöfn kom með Mykinesið þá setti það ákveðna samkeppni 
af stað. Hin fyrirtækin þurftu að bjóða betur. Þannig virkar 

samkeppnin. Ef einhver vill nýta sér okkar höfn, þá hefur það góð 
áhrif á samkeppnina yfir höfuð. Ef Þorlákshöfn hefði ekki byrjað þá 

væri vöruverð og annað miklu hærra.“

Draumurinn  
er fullnýtt höfn

Mesti annatími hafnarinna er frá miðjum 
nóvember fram í apríl. Mikil tækifæri eru, að 
sögn Sigurðar, að auka umsvifin á öðrum 
tímum ársins, ekki síst þegar kemur að smærri 
skemmtiferðaskipum yfir sumartímann. 

„Ég myndi vilja sjá höfnina fullnýtta allt árið um kring. Það er 
dapurlegt að hún sé ekki fullnýtt þegar hún er best. Sumartíminn 
og fram á haustið eru frábærir tímar hér til að sigla inn og út en 
þá eru umsvifin mjög lítil. Ég myndi því vilja sjá umsvifin aukast 
á þessu tímabili, frá maí og inn í október. Og hvaða skipaumferð 
er þá í gangi? Það eru skemmtiferðaskipin. Ég myndi vilja sjá 
smærri skemmtiferðaskipin koma hingað. Það er kannski ekkert 
ofboðslega mikið upp úr því að hafa en tuttugu svoleiðis skip á ári 
væri frábært og það væri gott fyrir ferðaþjónustuna.“

Þá eru tækifæri eins og áður segir í auknum 
inn- og útflutningi.

„Síðan myndi ég vilja, eins og ég hef sagt, sjá meiri inn- og 
útflutning. Ég myndi vilja sjá þessar afurðir sem við erum að skapa, 
fara héðan út. Við erum að tala um 40-50 þúsund tonn á ári af  
hvítfiski, sem kemur hérna inn til hafnar og svo kemur meira 
annars staðar frá öðrum höfnum í vinnslu hér. Þannig að það er 
töluvert magn sem gæti farið héðan út. Ef við náum einhverju af 
þessum laxi, bleikju eða fiskeldisafurðum yfir höfuð inn í þessa 
mynd, þá munu menn alveg geta sagt, við viljum bara sækja þetta 
hingað í gegnum höfnina, þegar við tökum alla mengunarþætti 
með í dæmið. Ekki vera að keyra fleiri þúsund bílum á ári langar 
vegalengdir.“

Frystum afurðum landað úr Tómasi Þorvaldssyni sem liggur við Norðurgarð í desember.  
Línubátarnir Páll Jónsson og Valdimar liggja við Norðurgarð í baksýn. 

„Skipin í Grindavík voru byggð til að kljúfa ölduna.  
Þegar kom stór alda undir að aftan við brimlendingu, klauf lagið  
á bátnum ölduna. Fyrir bragðið báru skipin ekki jafn mikið og 
önnur skip. Sandaskipin voru t.d. nánast flöt að neðan, kjöllaus.“

Stutt sigling á fengsæl fiskimið 
Áttæringurinn er smíðaður eftir teikningu úr 
bókaflokknum Íslenskir sjávarhættir. Skipið 
var mælt upp árið 1945 og þá talið elsta 
varðveitta skipið í verstöðinni. Þá var fyrir 
löngu hætt að nota það. Enginn vissi þá um 
aldur skipsins, en það þótti sýna vel  
lag hinna gömlu vertíðarskipa í Grindavík.  
Oft voru áttæringarnir í Grindavík þó 
tírónir, þ.e. að tíu manns réru skipinu.  

„Fólk gat ekki verið með mikinn búskap en þetta fór vel saman, 
þ.e. sjósókn, nokkrar rollur og tvær til þrjár beljur á þessum litlu 
blettum sem voru hér í þessum hverfum. Lengi voru við flesta bæi 
í Grindavík litlar verbúðir fyrir þá menn sem sigldu út á þessum 
skipum. Síðar lagðist sá siður af og útgerðarmennirnir bjuggu  
á heimilum eins og annað heimilisfólk.“

Áttæringur
Hefðbundin norræn áraskip eru flokkuð 
eftir stærð í tvíæringa, feræringa, 
sexæringa, áttæringa, teinæringa og 
tólfæringa. Heitið segir til um fjölda 
þófturúma í skipinu, þ.e. fjölda tréborða 
sem liggja þversum milli borðstokka.

Tíróinn 
Áraskip voru fjórróin, sexróin, áttróin 
o.s.frv. Segir það þá til um fjölda ára  
í skipinu.

Nýr áttæringur 
     til Grindavíkur 

Á sjómannadaginn verður afhjúpaður í Grindavík nýsmíðaður áttæringur. 
Þrátt fyrir að meira en öld sé síðan Íslendingar hættu almennt að róa til 
fiskjar á árabátum hefur undanfarna mánuði verið unnið að smíði á einum 
slíkum bát fyrir Hollvinasamtök áttærings í Grindavík. 

Í forsvari fyrir Hollvinasamtök áttæringsins 
eru þau Ólafur R. Sigurðsson, Óskar 
Sævarsson og Marta Karlsdóttir. Þá hefur 
Gunnar Tómasson unnið náið með þeim 
og verið bakbeinið í samtökunum. Þeir 
Ólafur og Óskar segja að unnið hafi verið 
að fjármögnun og smíði bátsins í um þrjú 
ár. Um sé að ræða mikilvæga heimild um 
atvinnusögu Grindavíkur. 

„Þetta voru mikilvægustu atvinnutæki þjóðarinnar og íbúanna í  
Grindavík sem sóttu björg sína í sjóinn og hefur verið okkar 

lífsbjörg frá því land byggðist. Við áttum ekki líkan af alvöru 
áttæringi og þess vegna fórum við út í það að smíða skipið.  

Þetta er líkan af þeim skipum sem fórust hér á sundinu og sóttu 
björg í bú og gerðu það að verkum að það var lífvænlegt  

í Grindavík.“

Sterkbyggður kjölur til að  
þola harða lendingu í grjótbotni
Íslendingar réru til fiskjar á opnum 
áraskipum í yfir 1000 ár. Öll vertíðarskip 
Grindvíkinga hafa glatast en líklega kemst 
áttæringurinn sem nú er í smíðum næst 
þeim. Í Grindavík þurftu stafn og fremsti 
hluti kjalar að vera með sterkara móti 
enda lendingin hörð. Þá var seglabúnaður 
frábrugðinn að því leyti að gera mætti sem 
mest úr góðum byr. 

„Þetta voru frekar stór skip. Í Gullbringusýslu eru heimildir fyrir 
því að Grindavíkurskipin hafi verið lengst, allt að einum og hálfum 
metra lengri en almennt gerðist með áttæringa. Grindavíkurlagið 
var líka öðruvísi. Þeir voru grynnri en þó ekki eins og sandaskipin. 
Þau ristu minna sem er þó undarlegt þar sem þau eru með mesta 

fermetrafjölda í seglabúnaði.“

Lending á stóru áraskipi í vör var vanda-
samt verk og mikið reyndi á sterkustu menn 
í hverri áhöfn. Þeir stukku frá borði þegar 
þeir töldu sig botna í fjörunni. Settu þeir 
þá bökin undir kinnung skipsins til að 
hindra að skipið steytti í fjörunni. Loks létu 
þeir skipið síga þegar útsogið féll undan 
skipinu. Áður þurfti að koma afla frá borði 
áður en skipið tók niðri í fjörunni, annars 
gat það brotnað undan hleðslunni. 

Hafliði Már Aðalsteinsson, bátasmiður, ásamt Óskari Sævarssyni  
og Ólafi R. Sigurðssyni við grind áttæringsins fyrr í vetur. 



Bæta við eftirfarandi lógóum:
Papas pizza

Skipasmíðastöð Njarðvikur

Slippurinn Akureyri

Matorka

Fiskmarkaður Suðurnesja

Víkurafl

HP gámar

HP flutningar

Hérastubbur

Sjómannastofan Vör

Bryggjan

Fimmtudagskvöldið 1. júní
Happy Hour og burgers frá 19:00-21:00

Tónleikar 21:00-22:00
Óskalög og „open mic“ 22:00-23:00

Sveitaball 23:00-01:00
Miðasala við hurð

Tónleikar + ball = 2.990 kr.
Burger, tónleikar + ball = 4.990 kr.

Laugardagur 3. júní
Hinir árlegu sjómannalagatónleikar  

 Vísis-systkinanna kl. 15:00-18:00.

Borðapantanir 
Síma 426-7100 og á netfangið  

info@bryggjan.is

Aðgangur ókeypis á meðan húsrúm leyfir.

Alvöru sjómannapartý  
með Ingó

Ingó og félagar slá upp alvöru 
sjómannapartýi í Gígnum á Fish house 

föstudagskvöldið 2. júní kl. 22:00  
og fram eftir nóttu.

Forsala á tix.is.  
Hægt verður að kaupa miða í hurð.

Brjáluð stemming!

Fornbíla- og dráttavélasýning
Hin einstaka fornbíla- og dráttavélasýning Hermanns Ólafssonar, 
Seljabót 7, Fjöldi fornbíla, dráttavéla og fleiri forngripa til sýnis.

Sýningin er opin, föstudaginn 2. júní – 13:00-19:00,
laugardaginn 3. júní – 13:00-19:00 og sunnudaginn 4. júní – 13:00-19:00.

Kvikmyndakvöld – Nýtt líf 
Miðvikudagskvöldið 31. maí sýnum við  

íslensku gamanmyndina Nýtt líf frá 1983.  
Grindvíkingurinn og leikstjórinn  
Óskar Kristinn Vignisson segir  

frá myndinni og stýrir umræðum.

Notaleg stemming og ókeypis aðgangur!
Opið 11:00-17:00 alla daga í sumar.

Sjómannastofan Vör
Fimmtudagskvöldið 1. júní

Guðrún Árný og Grétar Matthíasson  
taka öll vinsælu lögin

Föstudagskvöldið 2. júní
Magnús Kjartan Eyjólfsson, söngvari  

og gítarleikari í Stuðlabandinu, 
sér til þess að enginn fari heim strax  

að loknu bryggjuballi

Frítt inn bæði kvöldin!

Papas Restaurant
Velkomin á Papas!

Opið í sal og sendum heim alla helgina.
Sími 426 9955 - papas.is

Salthúsið
Opið alla helgina 12:00-21:00

Góða skemmtun á Sjóaranum síkáta!

Tilboð á vörum í tilefni  
Sjóarans síkáta!

Opið virka daga 7:00-17:00,  
laugardaga 8:00-16:00 

og sunnudaga 9:00-16:00  
(lokað á sunnudögum í júlí)

Föstudagur 2. júní

 

11:00-22:00  
⬇
Kvikan opin
Í Kvikunni er upplýsingamiðstöð Sjóarans 
síkáta, markaðstorg, leiksvæði fyrir yngstu 
börnin, vöfflusala á vegum UMFG og 
sýningin „Saltfiskur í sögu þjóðar“ á efri 
hæð hússins. 

14:00-16:00  
⬇
Froðurennibraut í sleðabrekkunni
Sett verður upp froðurennibraut í brekkunni 
ofan við slökkvistöðina fyrir unglinga  
á öllum aldri. 

16:00-18:30  
⬇
Grindavík síðdegis
Bylgjan verður í beinni útsendingu frá  
Grindavík með sinn vinsælasta útvarpsþátt. 

18:00-19:00 
⬇
Fiskisúpukvöld Nettó við íþróttahúsið
Nettó býður upp á fiskisúpu við íþrótta-
mannvirkin á meðan birgðir endast áður en 
gengið verður að hátíðarsvæðinu. Börnin fá 
að snúa lukkuhjóli Nettó og Diskótekið Dísa 
sér um tónlistina! Mælt er með því að mæta 
tímanlega.

19:00 
⬇
Áfram Grindavíkurgangan
Litaskrúðganga frá íþróttahúsinu að Húllinu, 
hátíðarsvæðinu neðan við Kvikuna. Íbúar 
eru hvattir til að mæta í litríkum klæðnaði, 
t.d. gulu og/eða bláu. Áfram Grindavík!

 

Sjóarinn Síkáti
       2.-4. júní 2023

Fjölbreytt dagskrá fyrir alla aldurshópa!

19:30-22:00 
⬇
Bryggjutónleikar í Húllinu
Grindavíkurbær býður íbúum upp á stór-
tónleika í Húllinu þar sem fram koma Vinir 
Ragga Bjarna, KK, Klara Elias, Daniil og 
FLOTT.

22:00
⬇ 
Magnús Kjartan  
á Sjómannastofunni Vör 
Magnús Kjartan Eyjólfsson, söngvari og 
gítarleikari í Stuðlabandinu sér til þess að 
enginn fari heim að loknu bryggjuballi. 

22:00 
⬇
Sjómannapartý með Ingó á Fish House
Ingó og félagar slá upp alvöru sjómanna-
partýi í Gígnum á Fish House.  
Forsala á tix.is. Hægt verður að kaupa 
miða í hurð.

Laugardagur 3. júní 

11:00-17:00 
⬇
Kvikan opin 
Í Kvikunni er upplýsingamiðstöð Sjóarans 
síkáta, markaðstorg, leiksvæði fyrir yngstu 
börnin, vöfflusala á vegum UMFG og 
sýningin „Saltfiskur í sögu þjóðar“ á efri 
hæð hússins. 

11:30 
⬇
Skemmtisigling
Sigling fyrir alla fjölskylduna frá Miðgarði. 
Vinsamlegast mætið tímanlega. 

13:00-16:00 
⬇
Andlitsmálun 
Andlitsmálun fyrir öll börn í Kvikunni.

13:00-17:00 
⬇
Tívolí á hafnarsvæðinu
Frítt í öll leiktæki nema fallturninn í 
samvinnu við Sjómanna- og vélstjórafélag 
Grindavíkur og Verkalýðsfélag Grindavíkur.

14:00
⬇  
Sjópylsa í Grindavíkurhöfn
Sjópylsa á ferðinni í Grindavíkurhöfn fyrir 
börn og aðra ofurhuga.

13:30-14:00 
⬇ 
Furðufótbolti
Óhefðbundinn knattspyrnuleikur með 
undarlegum leikreglum við Kvikuna þar 
sem sjómenn og landkrabbar eigast við. 

14:00 -16:00
⬇  
Skemmtidagskrá á hátíðarsviði
Skemmtidagskrá á hátíðarsviðinu í Húllinu.

14:00 Bestu lög barnanna
14:30 Gunni og Felix
15:00 Team Danskompaní 
15:20 Dregið í hurðaleiknum
15:30 BMX brós

16:00-19:00
⬇
Götuboltamót ungmennaráðs
Ungmennaráð Grindavíkurbæjar stendur 
fyrir götuboltamóti við Kvikuna fyrir 
ungmenni, 16 ára og eldri. Skráning og 
nánari upplýsingar á grindavik.is. 

16:00-18:00
⬇ 
Krakkakeyrsla Grindjána
Félagar í bifhjólaklúbbnum Grindjánum 
leyfa börnum að sitja aftan á hjólunum og 
fara hring frá Fiskmarkaðnum.

15:00-18:00
⬇ 
Sjómannalögin á Bryggjunni
Vísis-systkinin syngja gömlu góðu sjó- 
mannalögin ásamt hljómsveit á veitinga-
húsinu Bryggjunni. Frítt inn á meðan 
húsrúm leyfir. 

00:00
⬇ 
Sjómannaball í íþróttahúsinu 
Alvöru sjómannaball í íþróttahúsinu.  
Fram koma Friðrik Dór, Jón Jónsson, Daniil 
og Herra Hnetusmjör. Miðaverð 4.500 kr. 
í forsölu og 5.500 kr. í hurð. 

Sunnudagur 4. júní 

8:00  
⬇
Fánar dregnir að húni
Fánar dregnir að húni og bæjarbúar hvattir 
til að flagga í tilefni sjómannadagsins.

10:00 
⬇
Sjóara síkáta mótið 
Golfklúbbur Grindavíkur stendur fyrir opnu 
texasmóti á Húsatóftavelli. Skráning fer fram 
á Golfbox. Í fyrra komust færri að en vildu.

11:00-17:00
⬇
Kvikan opin 
Í Kvikunni er upplýsingamiðstöð Sjóarans 
síkáta, markaðstorg, leiksvæði fyrir yngstu 
börnin, vöfflusala á vegum UMFG og 
sýningin „Saltfiskur í sögu þjóðar“ á efri 
hæð hússins. 

12:30 
⬇
Sjómannadagsmessa í Grindavíkurkirkju
Sr. Elínborg Gísladóttir þjónar fyrir altari. 
Kór Grindavíkurkirkju leiðir söng undir 
stjórn Kristjáns Hrannars organista. 
Gissur Páll Gissurarson syngur einsöng. 
Ræðumaður verður Einar Hannes Harðar-
son. 

Að lokinni messu fer fram heiðrun sjómanna 
í kirkjunni. Að heiðrun lokinni verður gengið  
að minnisvarðanum Von og lagður blóm-
sveigur til minningar um þá sjómenn sem 
hafa drukknað. Grindavíkurdætur, undir 
stjórn Bertu Drafnar Ómarsdóttur, syngja 
við minnisvarðann. 

13:00-16:00 
⬇
Andlitsmálun 
Andlitsmálun fyrir öll börn í Kvikunni.

13:00-17:00 
⬇
Tívolí á hafnarsvæðinu
Frítt í öll leiktæki nema fallturninn í sam-
vinnu við Sjómanna- og vélstjórafélag 
Grindavíkur og Verkalýðsfélag Grindavíkur.

13:00-17:00
⬇
Veltibíllinn
Hinn sívinsæli veltibíll verður fyrir utan 
Kvikuna.

13:00-17:00 
⬇
Fiskabúr á Bryggjukantinum
Lifandi sjávardýr í fiskabúrum á bryggju-
kantinum. 

14:00-17:00 
⬇
hátíðar- og skemmtidagskrá  
Hátíðarhöld í tilefni sjómannadagsins og 
skemmtidagskrá á hátíðarsviðinu í Húllinu.

14:00 Hátíðarræða – Kári Stefánsson,   
 forstjóri Íslenskrar erfðagreiningar
14:20 Kynning á heiðrunum í tilefni  
 af sjómannadeginum
14:30 Formleg afhending á nýsmíðuðum 
  áttæring 
14:40 Grindavíkurdætur 
15:00 Latibær
15:20 Sjómannaþrautir 

14:30 
⬇
Söngskemmtun í Víðihlíð
Davíð Ólafsson og Stefán Helgi Stefánsson 
syngja fyrir íbúa í Víðihlíð og gesti þeirra. 
Að lokinni söngskemmtun er boðið upp á 
kaffiveitingar. 

Alla helgina 
Candy-flos, popp, pylsurnar víðfrægu 
og fleira góðgæti til sölu í Ellubúð 
Slysavarnadeildarinnar Þórkötlu.

Vöfflur, kaffi og kakó til sölu í Kvikunni til 
styrktar 3. flokki kvenna í knattspyrnu.

Sölubásar á hátíðarsvæðinu og í Kvikunni. 

Dagskráin er birt með fyrirvara um 
breytingar. Fylgist með á sjoarinnsikati.is. 
Erum líka á Facebook og Instagram.

   Gott að geta 
          látið gott 
             af sér leiða
Sólveig Ólafsdóttir eða Solla eins og hún er alltaf kölluð,  
er Grindvíkingur í húð og hár. Solla hefur í gegnum tíðina tekið virkan þátt 
í grindvísku samfélagi og þykir mikilvægt að halda í góðar hefðir, sem og 
að búa til nýjar.

Solla hefur tekið virkan þátt í hátíðarhöldum 
í tengslum við sjómannadaginn í gegnum 
tíðina. Hún er gift Eiríki Óla Dagbjartssyni 
útgerðarstjóra hjá Þorbirni í Grindavík. 
Saman eiga þau fjórar dætur og fimm 
barnabörn sem allir eru drengir. Skemmtilegt 
er frá því að segja að sá sjötti er á leiðinni.

„Fyrstu árin í búskap okkar Eiríks var hann mikið frá sjómennsku- 
nnar vegna. Sjómannahelgin var ein af fáum helgum sem við 

gátum gert ráð fyrir að hann væri í landi og við gátum tekið 
þátt í hátíðarhöldunum. Við höfum alltaf klætt okkur upp á 

sjómannadaginn, farið í messu, niður á bryggju og svo í kaffi.  
Eftir að Sjóarinn síkáti kom til sögunnar tók ég alltaf virkan þátt  

og var lengi hverfisstjóri í græna hverfinu. Það var mjög  
gaman að klæða sig upp á föstudagskvöldinu og ég  

saumaði nýtt grænt dress fyrir hvert einasta ár.“

Kynntist kvenfélagsstarfi  
á sjómannadaginn
Hátíðahöld í tengslum við sjómannadaginn 
hafa tekið miklum breytingum á síðustu 
áratugum. Fram á miðjan 10. áratug 
síðustu aldar stóðu hátíðarhöldin í einn 
dag, en ekki heila helgi eins og nú tíðkast  
í Grindavík. 

„Ég man að fólk mætti uppáklætt og tók þátt í hátíðarhöldunum. 
Sjómannakaffi Kvenfélags Grindavíkur var fastur liður og þar  
fékk ég fyrst að kynnast þátttöku í kvenfélagastarfi.  
Mér þótti skemmtilegt að fara með mömmu og leggja kökurnar 
hennar á hlaðborðið og mætti svo í kaffið eftir hátíðarhöldin.“

Hef alltaf verið  
svolítill viðburðastjóri í mér 
Kvenfélag Grindavíkur mun fagna 100 ára  
afmæli sínu þann 24. nóvember 2023. 
Kvenfélagið er mikilvægur hlekkur í sam-
félaginu og ómögulegt að telja upp öll þau 
mikilvægu verkefni sem félagskonur hafa 
sinnt af ósérplægni í þágu samborgara 
sinna í gegnum tíðina. 

Solla hefur verið formaður Kvenfélagsins 
frá 2014, en hún hóf að starfa með félaginu 
árið 1992. Hún segist að vísu hafa verið 
meira „með“ fyrstu árin, en hefðin dró hana 
til starfa með kvenfélaginu líkt og móðir 
hennar, amma og tengdamóðir gerðu.
„Svo fer ég á fullt í kringum árið 2000.
Mér finnst gaman að vera með fólki og það 
er gott að geta látið gott af sér leiða.  
Ég er svolítill viðburðastjóri í mér!  Mér 
finnst gaman að skipuleggja viðburði og 
taka þátt í viðburðum.“
Solla segir hlutverk kvenfélaga hafa tekið 
miklum breytingum á síðustu 100 árum. 

„Í dag er meira framboð af afþreyingu fyrir konur, þær taka  
virkan þátt í atvinnulífi og geta valið um ótal félagasamtök  

ólíkt því sem áður tíðkaðist. í kvenfélögunum erum við samt að 
vinna að sama grunni og áður, þ.e. að styðja við fjölbreytt verkefni 

í okkar nærsamfélagi. Kvenfélag Grindavíkur hefur m.a. styrkt 
fjölskyldur sem misst hafa ástvini, gefið gjafir í Víðihlíð, kirkjuna, 

sjúkrabílinn og skólann svo eitthvað sé nefnt. Gaman er að  
segja frá því að enn er haldið í þá hefð að veita nemanda sem 

skarað hefur fram úr í handavinnu verðlaun. Kvenfélagasstarfið 
er mikilvægur vettvangur fyrir konur til að að gefa af sér og skapa 

góðar minningar, þess vegna er mikilvægt að viðfangsefnin  
séu í bland eingöngu í þeirra þágu.“

Kvennó, sjómannakaffið og Von 
Í 100 ára sögu kvenfélagsins má finna ýmsa 
snertifleti við sjómennsku og hátíðahöld  
í tengslum við sjómannadaginn. 

„Þegar Kvenfélagið var stofnað var ekkert samkomuhús í 
Grindavík. Skemmtanir fóru fram í fiskhúsum niður við sjó og 
jafnvel undir berum himni. Í nokkur ár gáfu útgerðarmenn og 

sjómenn t.d ½ hlut af skipi úr róðri á sumardaginn fyrsta en gæfi 
ekki á sjó þann dag þá úr næsta róðri og þessu héldu þeir áfram í 

nokkur ár. Konurnar tygjuðu sig í sjógalla, gerðu sjálfar að aflanum 
og komu honum í verð. Með þessum hætti söfnuðu kvenfélagskonur 

m.a. fyrir Kvennó sem var samkomuhús Kvenfélagsins frá 1930  
til 1972 þegar Festi var tekið í notkun.“

Þá má ekki gleyma sjómannakaffinu sem  
kvenfélagskonur stóðu fyrir á sjómannadeginum 
í 46 ár og margir horfa til með söknuði. 

„Hið rómaða sjómannakaffi fór fyrst fram árið 1967. Segja  
má að sjómannakaffi Kvenfélagsins hafi verið stór viðburður 

á sjómannadaginn til margra ára. Félagskonur og húsmæður í 
Grindavík voru duglegar að gefa kökur í kaffið og veisluborðið 

svignaði undan kræsingum.  Gestir nutu góðs af kaffinu sem var 
haldið í Kvennó, Festi og síðustu árin í Grunnskólanum eða allt til 

ársins 2013. Beðið var eftir hlaðborðinu með eftirvæntingu.  
Þangað mættu margir brottfluttir Grindvíkingar  

og forsetinn var reglulegur gestur.“

Að lokum má nefna að kvenfélagskonur 
höfðu forgöngu um að reisa minnisvarðann 
Von sem stendur í Sjómannagarðinum.  
Á tímabili stóðu kvenfélagskonur einnig 
fyrir gróðursetningu sumarblóma  
í kringum minnisvarðann. 

„Kvenfélag Grindavíkur stofnaði  „Minningarsjóð drukknaðra 
manna frá Grindavík“ eftir hörmulegt sjóslys í janúar 1952. 
Sjóðnum var ætlað það hlutverk að standa undir kostnaði við 
gerð minnisvarða. Á sjómannadaginn 1980 var afhjúpaður 
minnisvarðinn Von, reistur eftir verki Ragnars Kjartanssonar, 
myndhöggvara. Minnisvarðinn „Von“ sýnir sjómannsfjölskylduna 
horfa út á hafið í von um að fjölskyldufaðirinn komist heill í höfn.“

Allar konur eru  
velkomnar í kvenfélagið
Kvenfélagið er eins og áður segir mikilvægur 
hlekkur í Grindvísku samfélagi.  
Allar konur eru velkomnar í félagið og hvetur 
Solla konur til að mæta á félagsfundi, hafi 
þær áhuga á að taka þátt. 

„Kvenfélagið hér er mjög öflugt, eins og mörg kvenfélög víða um 
land. Það er hægt að þakka samheldni og að konur séu ánægðar. 
Það skiptir líka miklu máli að allar konur eru jafnar og jafn 
merkilegar. Það er engin æðri en önnur. Konur geta mætt á fundi 
og óskað eftir inngöngu. Auðveldast er að fylgjast með starfinu  
á facebook síðu Kvenfélags Grindavíkur.“

Solla er þakklát fyrir það traust og þá 
velvild sem Grindvíkingar sýna henni 
og kvenfélagskonum. 

Kvenfélagsstarfið á stóran þátt í lífi mínu 
og ég er þakklát fyrir að vera treyst fyrir að 
leiða öflugar konur til mikilvægra verka.  
Það er gott að finna fyrir velvildinni og 
virðingunni sem við njótum hér í Grindavík.

Solla í grænu dressi  
á Sjóranum síkáta 2015

Heiðursfélagar Kvenfélags Grindavíkur 18. maí 2022.  
Neðri röð f.v. Kolbrún Einarsdóttir, Jóhanna Sigurðardóttir og Birna Óladóttir.  

Efri röð f.v. Hrafnhildur Björgvinsdóttir, Guðbjörg Thorsteinssen, Sæbjörg M. Vilmundsdóttir 

    Ljósmyndir
      Kristins Ben í   
Sjómannagarðinum 

Í sumar verður sett upp í Sjómannagarðinum sýning á ljósmyndum  
Kristins Benediktssonar. Ljósmyndirnar sem sýndar verða í sumar tengjast allar  
lífinu í sjávarplássinu Grindavík á áttunda og níunda áratug síðustu aldar. 

Á kjörstað í Grunnskóla Grindavíkur við Ásabraut 25. apríl 1987. Á myndinni eru 
f.v. Björn Birgisson, Gunnlaugur Dan Ólafsson, Loftur Jónsson, Sigríður Helga 

Guðmundsdóttir, Kristólína Þorláksdóttir og Þórhildur Ásta Magnúsdóttir

Kristinn bjó í Grindavík í áratugi og veita 
myndir hans dýrmæta innsýn í atvinnu- og 
menningarlíf Grindvíkinga á seinni hluta 
20. aldar og við upphaf þeirrar 21. 

Kristinn Benediktsson fæddist í Hafnarfirði 
árið 1948. Ljósmyndaáhugi hans kviknaði  
haustið 1963 þegar hann tók þátt í nám- 
skeiði í ljósmyndun á vegum Námsflokka 
Hafnarfjarðar þar sem hann kynntist 
að eigin sögn leyndardómum myrkrar-
herbergisins og fékk tilsögn við ljós-
myndatöku.

Fyrsti blaðaljósmyndarinn  
með sveinsbréf
Haustið 1965 fór Kristinn í Menntaskólann 
í Reykjavík og vann sem kvöldsendill fyrir 
ritstjórn Morgunblaðsins.  
Vinnan fólst m.a í að kaupa kvöldmat 
og ýmislegt smálegt fyrir starfsmenn 
blaðsins. Þar komst Kristinn í kynni við 
Ólaf K. Magnússon og Svein Þormóðsson 
sem voru aðalljósmyndarar blaðsins. 
Varð það til að ýta enn frekar undir áhuga 
hans á ljósmyndun. Smám saman vék 
námið fyrir ljósmyndaáhuganum og þegar 
Kristni bauðst samningur um að gerast 
ljósmyndari þurfti hann ekki að hugsa sig 
tvisvar um. 

Haustið 1966, meðan Kristinn stundaði 
ljósmyndanám hjá Þóri Óskarssyni ljós-
myndara í Reykjavík, falaðist Ólafur K. 
Magnússon eftir Kristni sem aðstoðarmanni 
fyrir sig hjá Morgunblaðinu. Úr varð að 
Kristinn fékk hlutastarf á blaðinu samhliða 
vinnu á ljósmyndastofu Þóris. Að loknu 
sveinsprófi hjá Þóri árið 1970 hélt hann 
áfram að vinna á Mogganum og var ári 
síðar kominn í fullt starf sem ljósmyndari. 
Kristinn var þar með fyrsti íslenski 
blaðaljósmyndarinn sem gat státað af 
sveinsbréfi í greininni.  
 
Á Morgunblaðinu kynntist Kristinn einnig  
vinnubrögðum blaðamanna sem komu  
honum að góðum notum seinna meir.  
Meðal eftirminnilegra viðburða á Morgun-
blaðsárunum var heimsmeistaraeinvígi 
Fischers og Spasskys í Laugardalshöll árið 
1972 og fundur Richard Nixon Bandaríkja-
forseta og Georges Pompidou forseta 
Frakklands á Kjarvalsstöðum árið eftir.  
Þá kynntist hann heimspressunni eins  
og hann orðaði það sjálfur. 

Frá vinabæjarheimsókn Penistone til Grindavíkur 1987. Verkalýðsleiðtogi fundar með fulltrúum  
sjómanna. Á myndinni eru f.v. Carolyn Thorpe blaðamaður, John Thorpe verkalýðsleiðtogi,  

Sævar Gunnarsson, Kjartan Kristófersson og Hinrik Bergsson

Leit á Grindavík  
sem sinn heimabæ
Kristinn var fastráðinn hjá Morgunblaðinu 
til 1974 en þá fór hann til frekara náms  
í faginu til Bandaríkjanna. Á árunum 1976-
1979 var hann ljósmyndari og blaðamaður 
fyrir ýmis tímarit Frjáls framtaks og frétta-
ritari Morgunblaðsins í Grindavík á níunda 
áratugnum.

Árið 1976 fór Kristinn markvisst að taka 
myndir úti á sjó fyrir tímaritið Sjávarfréttir 
sem var forveri Fiskifrétta. Um árabil bjó 
Kristinn í Grindavík þar sem hann var 
verkstjóri í saltfiskverkun auk þess sem 
hann stundaði sjómennsku í nokkur ár. 

Hann var framkvæmdarstjóri Bláa Lónsins um tíma en síðari hluta 
starfsævinnar vann hann við blaðamennsku og ljósmyndun í 
sjávarútvegi og ritstýrði m.a Sjómannadagsblaði Grindavíkur en 
síðasta blaðið sem hann ritstýrði kom út 2012, áður en hann lést  
úr veikindum.  

Kristinn var mjög virkur í félagsmálum; starfaði með Sjálfstæðis-
flokki Grindavíkur, var í Lions og einn af stofnendum JC-Grindavík. 
Hann tók þátt í mörgum viðburðum í bæjarlífi Grindavíkur og var 
m.a. einn þeirra sem átti hugmyndina að Sjóaranum síkáta og tók 
þátt í að skipuleggja hátíðina. 

Stórt myndasafn úr Grindavík 
Eftir Kristinn liggur aragrúi mynda og stór hluti frá Grindavík sem 
hann leit á sem sinn heimabæ. Árið 2005 kom út bókin „Fiskisagan 
flýgur“ með myndum hans úr sjávarútvegi frá árunum 1976-1979 
sem eru frá einstöku veiðiskeiði í kjölfar þess að Íslendingar 
öðluðust full yfirráð yfir fiskimiðum sinum og áður en kvótakerfið 
kom til sögunnar. Árið 2015 kom út bókin „Öll mín bestu ár“ sem er 
með myndum hans frá skemmtanalífinu 1966-1979. 

Myndirnar hans frá eldgosinu í Heimaey, þar sem hann dvaldist 
samfellt í 9 daga á vegum Morgunblaðsins og birtust meðal annars 
í Newsweek, eru til sýnis í Eldheimum í Vestmannaeyjum í dag. 
Kristinn lést 23. júní 2012, 63 ára að aldri eftir langvinna baráttu 
við krabbamein.

Greininni fylgja nokkrar ljósmyndir sem Kristinn tók í Grindavík  
og nágrenni. 

 Fiskisúpa, Áfram 
  Grindavíkurgangan!  
     og tónlistarveisla
Föstudagskvöldið á Sjóaranum síkáta er „kvöldið okkar“ svöruðu margir  
í viðhorfskönnun fyrir fjórum árum þegar spurt var út í það hvernig hátíðin  
ætti að þróast. Var þá vísað til þess að kvöldið væri kvöldstund sem  
Grindvíkingar ættu í sameiningu.

Súpukvöld við íþróttahúsið 
Nettó slæst í hóp stærri styrktaraðila 
Sjóarans síkáta í ár og mun bjóða 
Grindvíkingum og öðrum gestum 
hátíðarinnar upp á fiskisúpu fyrir framan 
íþróttahúsið. Súpukvöldið hefst kl. 18:00  
og borgar sig að mæta tímanlega. Nettó 
mun jafnframt bjóða börnum að snúa 
lukkuhjóli auk þess sem Diskótekið Dísa 
verður á staðnum. 

Áfram Grindavíkurgangan!
Litaskrúðgangan fór um bæinn í fyrsta sinn 
árið 2009. Grindvíkingar eiga hrós skilið 
fyrir frábæra þátttöku í gegnum tíðina. 
Stór hluti bæjarbúa hefur klætt sig upp 
og eignast góðar minningar frá því fyrsta 
gangan fór fram. Líkt og í fyrra verður 
gengið frá íþróttahúsinu að hátíðarsvæðinu 
í Húllinu kl. 19:00 undir forystu björgunar-
sveitarinnar Þorbjarnar. Í ár nefnist 
gangan Áfram Grindavíkurgangan! og eru 
Grindvíkingar hvattir til að mæta í litríkum 
klæðnaði, t.d. gulu eða bláu. 

Tónlistarveisla á hátíðarsviðinu
Bryggjutónleikarnir í ár verða veglegir þar sem fram koma nokkur 
af okkar vinsælasta tónlistarfólki. 

Kynnar kvöldsins verða Vinir Ragga Bjarna, þeir Ásgeir Páll Ágústsson  
og Björgvin Frans Gíslason. Milli tónlistaratriða munu þeir syngja  
nokkur af vinsælustu lögum Ragga og heiðra minningu hans. 

KK þarf ekki að kynna en hann mun flytja lög úr lagasafni sínu en 
tónlistarferill hans spannar áratugi. 

Klara Elias hefur starfað sem söngkona á Íslandi og í Banda- 
ríkjunum frá því á menntaskólaaldri. Hún samdi m.a. þjóðhátíð-
arlagið í fyrra sem naut mikilla vinsælda. 

Rapparinn Daniil skaust upp á stjörnuhimininn í fyrra. Þrátt fyrir 
ungan aldur hefur hann notið mikilla vinsælda og eru plötur hans 
með mest streymdu plötum landsins. 

Hljómsveitin FLOTT var tilnefnd sem flytjandi ársins á íslensku 
tónlistarverðlaunum í ár og lag þeirra, „Mér er drull“ var valið 
popplag ársins í fyrra.   

Það má því búast við sannkallaðri tónlistarveislu í Grindavík 
föstudagskvöldið 2. júní. Tónleikarnir hefjast kl. 19:30 og standa  
til kl. 22:00.



Sjómanna- og vélstjórafélag 
Grindavíkur

Bæta við eftirfarandi lógóum:
Papas pizza

Skipasmíðastöð Njarðvikur

Slippurinn Akureyri

Matorka

Fiskmarkaður Suðurnesja

Víkurafl

HP gámar

HP flutningar

Hérastubbur

Sjómannastofan Vör

Bryggjan

Bæta við eftirfarandi lógóum:
Papas pizza

Skipasmíðastöð Njarðvikur

Slippurinn Akureyri

Matorka

Fiskmarkaður Suðurnesja

Víkurafl

HP gámar

HP flutningar

Hérastubbur

Sjómannastofan Vör

Bryggjan

Hæ, hó, jibbí, jei!  
Grindavíkurbær býður íbúum til 
veislu í tilefni af þjóðhátíðardegi 
Íslendinga. 
 

08:00 Fánar dregnir að húni

10:00 Hátíðarstund í Grindavíkurkirkju 

  ➡ Ávarp fjallkonu

  ➡ Ávarp fulltrúa bæjarstjórnar

  ➡ Ávarp sóknarprests 

  ➡ Kirkjukór Grindavíkur syngur 

    ættjarðarlög

13:00 17. júní hlaup og karamelluregn 
  á Grindavíkurvelli fyrir 12 ára og yngri

14:00-17:00 Hátíðaropnun í Kvikunni 

  ➡ Hoppukastalar fyrir börnin

  ➡ Börnum boðið á hestbak

  ➡ Húllahringir og krítar í Húllinu

  ➡ Kaffiveitingar í boði í tilefni dagsins

  ➡ Sýningin Saltfiskur í sögu þjóðar  
   opin á efri hæðinni

*Birt með fyrirvara um breytingar.

Nánar á grindavik.is 


